
ABSTRAK

Qiraat adalah ilmu yang sudah lama sejak diturunkan al-quran kepada Nabi Muhammad
s.a.w sehingga sampai kepada manusia melalui cara bertalaqqi. Namun, pada zaman ini
sudah ramai orang tidak dapat mengenal atau mengetahui kepada siapa hendak
disandarkan dan dinisbahkan bacaan giraat atau riwayat tersebut. Selain itu, masyarakat
lemah dalam mengetahui kaedah-kaedah bacaan setiap imam-imam qiraat, dan mempunyai
sedikit pengetahuan tentang rahsia-rahsia qiraat yang di dalamnya mempunyai hukum-
hukum feqah dan rahsia-rahsia bahasa. Antara persoalan kajian ini adalah, apakah kaedah-
kaedah bacaan imam-imam sepuluh melalui Matan Syatibi dan Durrah? Apakah bacaan
giraat yang terdapat pada surah Ali-Imran dan An-Nisa', dan apakah yang terkandung
dalam Surah Ali-imran dan An-Nisa" dari sedut rahsia atau hikmah di sebalik perbezaan
qgiraat?,. Tujuan kajian ini adalah untuk menerangkan biodata para imam qiraat sepuluh
melalui Matan Syatibi dan Durrah, dan menerangkan bacaan imam bagi setiap perkataan
dalam Al-Quran yang mempunyai berbezaan bacaan di dalam surah Ali-Imran dan An-
Nisa’, kajian ini juga memperincikan rahsia-rahsia perbezaan bacaan setiap kalimah yang
terdapat di dalam dua surah tersebut. Kajian ini mengunakan kaedah pembacaan dan
penyelitian dengan terhasilnya empat bab, yang pertama pengenalan, yang kedua biodata
imam-imam qiraat dan riwayat-riwayatnya, mengetahui kaedah bacaan mereka dan
mengenali simbul-simbul mereka, yang ketiga mengeluarkaan perkataan-perkatan yang
ada perbezaan qiraat dan rahsia-rahsianya di dalam surah Ali-Imran beserta dengan dalil
dari matan, yang keempat mengeluarkaan perkataan-perkatan yang ade perbezaan qiraat
dan rahsia-rahsianya di dalam surah An-Nisa' beserta dalil dari matan. Hasil kajian
mendapati bahawa setiap imam-imam dan riwayat-riwayat mempunyai manhaj yang
khusus bagi bacaan mereka sendiri, dan terdapat seratus dua puluh dua perbezaan kalimah
dalam qiraat di surah Ali-Imran dan An-Nisa’, dan setiap perbezaan giraat itu mempunyai
rahsia bahasa dan balaghah bagi menjelaskan tentang syariat islam yang sebenar,
pengukuhan aqidah dan pembuktian kejadian-kejadian alam. Pengkaji berharap agar kajian
ini dapat memperbanyakkan lagi rujukan di maktabah dalam kalangan pelajar dan bagi
sesiapa yang memerlukannya, di samping itu dapat memperluaskan lagi ilmu qiraat di
kalangan masyarakat dari generasi kepada generasi akan datang.

